
27. భీష్మ కర్ణాభిమన్యు శబ్దార్థములువచ్చునట్లు రామాయణకథ



<poem>

భీష్ముఁడై కుంభకర్ణుండు విక్రమింపఁ 

గాంచివిజయప్రభూత దోర్గర్వమడర 

రామదేవుండు తీవ్రనారాచములను

బఱపి దునుమాడె వానరప్రవరులలర.





28. ఇంద్రచాపము




తెలు పెఱుపుఁ బసువుఁబచ్చన 

నలుపొదిగఁ జిత్రవర్ణ నవరుచులెసఁగన్ 

జలధర పథమున నత్యు

జ్జ్వలమైతగు నింద్రధనువు సత్కవి నుతమై





29. రామాయణముయొక్క ఆత్మార్ధము




ప్రకృతియె సీతయై తనర రాముఁడె యీశ్వరుఁడై రహింపఁగా 

వికృతి యొకింతలేక సుకవిప్రవరుల్ తమకావ్యరాశిలో 

సుకృతి పొసంగ వ్రాయుదురు సుస్థిరమై తగు జ్ఞానలబ్ధికై

ప్రకృత మెఱుంగువారికది పథ్యముగాఁ దనరార కుండునే?





30. (ఇంతలుకన్నులుండఁ దెరువెవ్వరి) యను మనుచరిత్ర పద్యమునకుఁ బ్రతి కందపద్యము 




ఇంతలు కనులుండఁగఁ బ్ర 

శ్నింతువు వచ్చినపథంబుఁ జెప్పుమనుచు శు 

దాంతసతుల నిటుపల్కుట

యెంతకొ యిదివ్యాజమనుచు నేఁదలఁతుసుమీ





31. అవధాని చిత్తవృత్తి - పృచ్ఛకుని నెంబరు




ముప్పది యొక్కఁడు నెంబరు

